
Могілкі на стрэлцы Ніжняга замка ў Полацку

Могілкі ў беларускай культуры адно з самых 
устойлівых месцаў тапаграфіі паселішчаў. Гэта да- 
тычыцца як вясковых, так і гарадскіх груп пахаван- 
няў. Могілкі можна вызначыць не толькі як месца 
пахавання, але і як месца ўшанавання памяці па- 
мерлых. Традыцыі шанавання продкаў найболын 
шырока развіты ў сельскай мясцовасці, але асобныя 
прыкметы можна прасачыць і на прыкладзе га
радскіх могілак.

У гарадскім асяроддзі шырокаразвітатрадыцыя 
фарміравання могілак пры цэрквах. Так, у Полацку 
існавалі маштабныя групы пахаванняў каля буйных 
манастыроў і кляштараў -  Спаса-Еўфрасіннеўскага, 
Барысаглебскага, Багаяўленскага, Дамініканскага 
і цэркваў Ражаства Хрыстова, на Экіманьскім паса- 
дзе, на Ніжнім замку. Асобныя могілкі месціліся на 
першапачатковым гарадзішчы.

Могілкі пры царкве на стрэлцы Ніжняга замка 
былі даследаваны падчас археалагічных раскопак 
2014 г. Упершыню яны былі выяўлены у ходзе архе- 
алагічных даследаванняў царквы XII ст. П. А. Рапа- 
портам у 1976-1977 гг. (шурфы № 6 і 7) [1, с. 154]. 
У 2008 г. у раскопе 1 Д. У. Дукам было зафіксавана 
адно пахаванне каля заходняга схілу стрэлкі Ніж
няга замка [2, с. 24]. Найболып маштабна могілкі на 
азначаным помніку былі даследаваны падчас рас
копак 2014 г.

Стрэлка Ніжняга замка знаходзіцца на стромкім 
беразе р. Палаты (вышыня ад урэзу вады — 25 м) 
і выступае мысам у бок старажытнага полацкага 
гарадзішча. Узровень паверхні над Балтыйскім мо
рам -  134 м. Найболып раннія знаходкі з дадзенай 
тэрыторыі датаваны перыядам жалезнага веку. Тут 
былі выяўлены кераміка днепра-дзвінскай культуры 
і фібула III ст. н. э. Асобныя знаходкі (гліняныя 
праселкі і кераміка) вызначаюць прысутнасць тут 
прадстаўнікоў банцараўскай культуры. Відавочна, 
што ў сярэдзіне І тысячагоддзя н. э. на дадзенай тэ- 
рыторыі існавала селішча на поўдзень ад гара- 
дзішча. Археалагічныя знаходкі выразна сведчаць 
аб пражыванні тут прадстаўнікоў КСПДК у канцы 
I тысячагоддзя н. э. У пачатку II тысячагоддзя н. э. 
пляцоўка Ніжняга замка пераўтвараецца ў еелішча-

перадграддзе пры полацкім гарадзішчы (дзяцінцы). 
На мяжы Х-ХІ ст. селішча-перадградзе разрастаец- 
ца ў вакольны горад і ў XII ст. становіцца паўна- 
вартасным пасадам, які атрымлівае назву Вялікі. На 
самім гарадзішчы ў Х-ХІІІ стст. размяшчаўся кня- 
жацкі двор, тут жа на гарадзішчы магла размяшчац- 
ца царква [3, с. 58]. У XII ст. побач з гарадзішчам (на 
стрэлцы Ніжняга замка) узводзіцца мураваны храм, 
які ў гістарыяграфіі атрымаў назву «храм на стрэл
цы Ніжняга замка». Захаваліся фрагмента падмур- 
каў царквы, час яе разбурэння дакладна не вызна- 
чаны, але на канец XVII ст. яго ўжо не існавала.

У XVI ст., калі Полацк у часе Інфлянцкай вайны 
быў захоплены маскоўскімі войскамі Івана Грознага, 
адбываюцца маштабныя тапаграфічныя змены го- 
рада: пабудаваны Ніжні замак. Паміж Вялікім па
садам і гарадзішчам пракладваецца новае русла 
р. Палаты, а таксама ўзводзіцца магутны вал вакол 
Ніжняга замка [4, с. 211]. Падчас пракопвання русла 
паўднёвая ўскраіна гарадзішча і частка стрэлкі Ніж
няга замка былі знішчаны.

Летам і восенню 2014 г. былі праведзены археа- 
лагічныя раскопкі на тэрыторыі стрэлкі Ніжняга 
замка старажытнага Полацка. Раскоп быў закла- 
дзены на прыватным зямельным надзеле па адрасе 
вул. Стралецкая д. 23 (мал. 1, а). Археалагічныя рас
копкі былі праведзены пад сумесным кіраўніцтвам 
Д. У. Дука і А. Л. Коца1. Антрапалагічная экспер- 
тыза матэрыялаў пахаванняў была здзейснена
В. А. Емяльянчык.

Раскоп закладзены па баках свету і мае Г-падоб- 
ную канфігурацыю. Агульная плошча раскопу 1 скла
дає 162 м2. Памеры раскопу -  12,0 х 18,0 м (гл. мал. 1, б). 
Раскоп 1 быў закладзены на ўсход ад раскопу 
Д. У. Дука (2008 г.). Умоўна ён быў падзелены на

1 Мэта раскопак -  археалагічнае даследаванне Полац
ка ў межах задания «Сацыяльная тапаграфія, гаспадарка, 
культура і антрапалогія насельніцтва Полацка і Полацкай 
зямлі ў IX-XVHI стст.» Дзяржаўнай навуковай праграмы 
даследванняў на 2011-2015 гады па тэме «Гуманітарныя 
навукі як фактар развіцця беларускага грамадства і дзяр- 
жаўнай ідыялогіі». Дазвол па форме № 1 № 2705 на пра- 
вядзенне раскопак быў выдадзены Інститутам гісторыі 
НАН Беларусі на імя Д. У. Дука.

Мал. 1. Вызначэнне месца раскопак 2014 г. на карце Полацка (а) і План стрэлкі Ніжняга замка з пазначэннем раскопаў
2008 і 2014 г. і месцам лакалізацыі царквы XII ст. (б)

тры часткі: заходнюю, усходнюю і паўднёвую. Рас
коп разбіты на квадраты памерам 2,0 х 2,0 м і мае 
наступную нумарацыю: па лінії поўнач-поўдзень -  
ад 1 да 9, па лінії захад-усход -  ад А да Е. Раскопкі 
праходзілі ў два этапы. Спачатку былі раскапаны 
культурный напластаванні ў заходняй і ўсходняй 
частках на плошчы 102 м2. Пазней распачаты працы 
ў паўднёвай частцы раскопу1.

Культурны слой стрэлкі Ніжняга замка скла- 
даецца з трох стратыграфічных гарызонтаў. Верхні 
гарызонт характарызуецца слоем светла-шэрага ко
леру з праслойкамі чырвонай гліны. Яго сярэдняя 
магутнасць -  каля 0,4 м (на асобных аб’ектах -  да 
0,6 м). Некаторыя ямы даходзяць да мацерыковай 
паверхні. Сярэдні стратыграфічны гарызонт мае 
магутнасць да 0,6. м. Слой зямлі вызначаецца па 
чорным кодеры з кавалкамі гліны і вугалю. Магут
насць трэцяга стратыграфічнага гарызонту складає 
0,4-0,6 м, у паглыбленнях дасягае 0,6-0,8 м. У ім 
вылучаюцца дзве праслойкі. У верхняй зафіксаваны 
шэраг каменных канструкцый, якія можна вызна- 
чыць як рэшткі агнішчаў і печаў. Такіх аб’ектаў на- 
лічваецца не менш шасці. Другая частка -  перадма- 
церыковы слой, моцна пашкоджаны верхнімі ўпуск- 
нымі канструкцыямі. Ён характарызуецца шэрай 
камкаватай зямлёй, перамяшанай з мацерыковым пяс- 
ком з праслойкамі і лінзамі вугалю і чорнай зямлі.

1 На дадзеным участку былі зняты толькі два ўмоў-
ныя пласты.

У 2014 г. у раскопе 1 выяўлены шэраг пабудоў 
гаспадарчага і жылога прызначэння. Па прычыне 
дрэннай захаванасці арганічных матэрыялаў, а так- 
сама з-за шматлікіх перабудоў, якія закранулі стрэл- 
ку Ніжняга замка ў XII і XVI ст., тапаграфічная 
структура сядзібных надзелаў дадзенай тэрыторыі 
не прасочваецца. У агульнай колькасці тут зафікса- 
вана 17 жыллёва-гаспадарчых комплексаў.

Падчас ракопак даследавана вялікая колькасць 
пахаванняў (мал. 2). Выразна зафіксаваны 56 поўных 
шкілетаў, якія былі разабраны, яшчэ два пахаванні 
былі зафіксаваны ў сценках раскопу. Іх разборка не 
ажыццяўлялася, як і трох пахавальных ям, контуры 
якіх зафіксаваны ў паўднёвай частцы раскопу. Шэ
раг касцявых парэшткаў паходзіць з пашкоджаных 
пахаванняў. Ва ўходняй і заходняй частках раскопу 
вылучаюцца два могільнікавыя комплексы, якія 
адрозніваюцца па шэрагу прыкмет, таму яны па- 
дзелены на першую групу і другую групу пахаван- 
няў (гл. мал. 2). Пахаванні паўднёвай часткі раскопу 
паводле археалагічных крытэрыяў дакладна нельга 
аднесці да аднаго з пералічаных могільнікавых 
комтілексаў, таму яны ахарактарызаваны як трэцяя 
група пахаванняў.

Першая група пахаванняў знаходзіцца ва ўсход- 
няй частцы раскопу (гл. мал. 2). Памерлыя дадзенага 
могільнікавага комплексу залягаюць ніжэй адносна 
другой групы пахаванняў (ва ўмоўных пластах 4-6). 
Сярэдняя глыбіня іх залягання складає ад 1,0 да

Мал. 2. Агульны план усіх выяўленых пахаванняў з пазначэннем груп. Раскоп 1. Стрэлка Ніжняга замка

1,8 м ад дзённай паверхні. Тут налічваецца 35 па- 
хаванняў, якія былі ўскрытыя. Яны маркіраваны 
пад № 10,11,12,13,14,15,16,18,19,20,21,22,24,25, 
26, 29, 30, 33, 34, 35, 36, 37, 39, 43, 44, 45, 48, 49, 50, 
51, 52, 53, 54, 55, 56. Касцявыя парэшткі адроз- 
ніваюцца добрай захаванасцю ў параўнанні з другой 
групай. Аднак у гэтай частцы раскопу могілкі знач
на пашкоджаны познімі будаўнічымі канструкцыямі 
і ўпускнымі пахаваннямі. Памерлыя пакладзены 
шчыльна, у асобных выпадках адно пахаванне пе- 
ракрывае другое (№ 11 і 26, 13 і 14, 20 і 14, 19 і 22, 
35 і 44).

Пахаванне № 10 размешчана ў кв. ЕЗ у пласце 4. 
Памерлы (малады мужчына ва ўзросце 20-25 гадоў) 
арыентаваны галавой на захад. Пахаванне ўскрыта 
часткова -  па калені. Нябожчык пакладзены на 
спіну. Чэрап ляжыць тварам на левы бок. Косткі рук 
(перадплеччы) пераадкладзены, астатнія косткі шкі- 
лета ляжаць у анатамічным парадку.

Пахаванне 11 (дзіця ва ўзросце 6-8 гадоў) раз
мешчана ў кв. ДЗ у пласце 4. Яно арыентавана гала
вой на захад. Пахаванне пашкоджана: адсутнічаюць 
правая плячавая костка, левая нага і частка тазавай 
косткі, якія былі выдалены падчас уладкавання 
пахавання № 26. Памерлы пакладзены на спіне. Чэ
рап разгорнуты патыліцай уверх. Рукі пакладзены 
на жываце, левая перакрывае правую. Косткі шкі- 
лета ляжаць у анатамічным парадку.

Пахаванне № 12 размешчана ў кв. ДЗ у пласце 4 
(мал. 3, б). Пахаванне належала дарослай жанчыне.

Шкілет арыентаваны галавой на захад. Памерлая 
пакладзена на спіне. Чэрап нязначна павернуты тва
рам на правы бок. Пахаванне пашкоджана: лакцявая 
костка правай рукі пераадкладзена, адсутнічаюць 
пальцы правай рукі і часткі ног (ніжэй калена), 
моцна перамяшаны і пашкоджаны пазванкі і рэбры. 
Левая рука пакладзена на тазавыя косткі. Астатнія 
косткі шкілета ляжаць у анатамічным парадку. По
бач са шкілетам знойдзены цвік, магчыма, ад труны.

Пахаванне № 13, размешчанае на мяжы кв. Д4 і ДЗ 
у пласце 4, належала жанчыне ва ўзросце 40-50 га- 
доў. Шкілет арыентаваны галавой на захад. Паха
ванне пашкоджана і перакрывае пахаванне № 14. 
Косткі дрэнна захаваліся. Памерлая пакладзена на 
спіне. Чэрап ляжаў тварам на правы бок. Пад чэра- 
пам быў падкладзены палавінчаты фрагмент плін- 
фы (гл. мал. З, б). Пад фрагментам плінфы змешчана 
сцягнавая костка з іншага пахавання, якое было 
закранута падчас выкопвання магілы. Ад чэрапа 
захавалася патылічная частка. Рукі пакладзены на 
жывот: правая перакрывае левую. Вельмі добра за
хаваліся пальцы рук і далоняў, косткі ступняў. Пад 
правай сцегнавой косткай размяшчаўся яшчэ адзін 
фрагмент плінфы. Косткі шкілета ляжаць у аната- 
мічным парадку.

Пахаванне Же 14 размешчана ў кв. Д4 у пласце 4, 
арыентавана галавой на захад. Перакрыта паха- 
ваннем № 13, па гэтай прычыне частка касцяка па
хавання № 14 парушана. Памерлы пакладзены 
ў выцягнутым стане на спіну. Чэрап раструшчаны

4
„ХгіК,'-*** і * - "  

И; '
.'-Л—v «.

- ‘■ V Мал. 3. Калектыўныя пахаванні № 48, 
49, 50 (а) і фрагменты пахаванняў № 12 і 13 
(з кавалкам плінфы № 1 пад галавой) (б)

ў вобласці патыліцы, нязначна закулены наперад. 
Рукі ляжаць на жываце. Большасць костак шкілета 
змешчана ў анатамічным парадку. У пахаванні за- 
фіксаваны моцна каразіраваныя цвікі. Пахаванне 
належала даросламу індывіду ва ўзросце 30-40 га- 
доў. Дрэнная захаванасць шкілета і адсутнасць 
дыягнастычных фрагментаў не дазволілі вызначыць 
пол дакладна.

Пахаванне Же 15 размешчана ў кв. Е4 у пласце 4 
і належала дзіцяці ва ўзросце 9-10 гадоў. Захавалася 
ў выглядзе фрагмента чэрапа і асобных фрагментаў 
посткраніяльнага шкілета (шыйныя і грудныя паз- 
ванкі, фрагменты рэбраў, ключыца, левая сцегнавая 
костка), якія, верагодней за ўсё, былі пераадкладзе- 
ны і паходзяць з нейкага пашкоджанага пахавання.

Пахаванне Же 16, размешчанае ў кв. Е4 на 
ўзроўні ўмоўнага пласта 4, належала жанчыне ва 
ўзросце 30-40 гадоў. Памерлая пакладзена на спіне, 
галавой на захад. Чэрап павернуты тварам на правы 
бок. Косткі шкілета размешчаны ў анатамічным 
парадку, аднак пахаванне нязначна парушана. Каля 
правага пляча ляжала сцегнавая костка дзіцяці ва 
ўзросце каля 3 гадоў. Каля левай рукі выяўлены цвік.

Пахаванне Же 18 залягала на ўзроўні ўмоўнага 
пласта 5 ў кв. Г4. Нябожчык -  мужчына ва ўзросце 
30-40 гадоў, пакладзены на спіну ў выцягнутым 
стане, арыентаваны галавой на захад. Чэрап ляжыць 
тварам наперад. Правая рука пакладзена на жываце, 
левая -  на тазавых костках. Шкілет размешчаны ў ана- 
тамічным парадку. Побач выяўлены жалезны цвік.

Пахаванне Же 19, размешчанае ў кв. Д4 у плас
це 5, прадстаўлена фрагментамі шкілета дзіцяці ва 
ўзросце каля 10 гадоў. Нябожчык пакладзены на 
спіну і арыентаваны галавой на захад. Пахаванне 
захавалася часткова: засталіся толькі рэбры, лапат- 
кі, правая рука, фрагменты чэрапа, нязначна павер- 
нутага тварам на левы бок. Выяўленыя косткі ля
жаць у анатамічным парадку. У пахаванні зафікса- 
ваны цвік.

Пахаванне Же 20 размешчана ў кв. Д4 у пл. 5. 
Пахаванне пашкоджана: рэбры і пазванкі моцна 
перамяшаны, плечавыя косткі рук знаходзяцца пад 
імі. Памерлы -  мужчына ва ўзросце 50-60 гадоў, 
пакладзены на спіну, галавой на захад. Чэрап ля
жыць на левым баку. Рукі пакладзены на грудзях. 
Косткі шкілета размешчаны ў анатамічным парадку.

Пахаванне Же 21, размешчанае ў пласце 5 у кв. 
Д1, належала жанчыне ва ўзросце 20-40 гадоў. Ня- 
божчыца пакладзена на спіну, галавой на захад. 
Чэрап павернуты тварам на правы бок. Правая рука 
сагнута пад прамым вуглом і ляжыць на жываце, 
левая пакладзена на тазавыя косткі. Косткі шкілета 
размешчаны ў анатамічным парадку.

Пахаванне № 22 размешчана ў кв. Д4 у пласце 5
і прадетаўлена фрагментамі шкілета мужчыны ва 
ўзросце 40-50 гадоў. Пахаванне арыентавана гала

вой на захад. У пахаванні адсутнічаюць ногі, правая 
частка таза і левая рука (ніжэй локця). Азначаныя 
косткі, магчыма, былі пераадкладзены падчас 
здзяйснення пахавання № 19. Нябожчык пакладзены 
на спіну. Чэрап ляжыць на левым баку. Правая рука 
пакладзена на тазавыя косткі. Косткі шкілета ля
жаць у анатамічным парадку.

Пахаванне N° 24, размешчанае ў кв. ЕЗ у пласце 5, 
належала падлетку ваўзросце 13-15 гадоў. Памерлы 
арыентаваны галавой на захад. Пахаванне моцна 
пашкоджана: адсутнічаюць рэбры, часткова пазван
кі, косткі рук. Нябожчык пакладзены на спіну. Чэ
рап ляжыць на правым баку. Каля чэрапа, з левага 
боку, выяўлены кавалак плінфы. Палажэнне рук не 
зафіксавана. Выяўленыя косткі ляжаць у анатаміч- 
ным парадку.

Пахаванне Же 25 размешчана ў кв. ГЗ і кв. ДЗ на 
ўзроўні ўмоўнага пласта 5. Памерлы -  мужчына ва 
ўзросце 30-40 гадоў, арыентаваны галавой на захад. 
Чэрап ляжыць на правым баку. Палажэнне рук: пра
вая пакладзена на жываце, левая -  на тазавыя кост
кі. Каля ног памерлага зафіксаваны 4 цвікі, вера- 
годна, ад труны, якія вызначаюць шырыню труны 
(каля 0,25 м). Косткі шкілета ляжаць у анатамічным 
парадку.

Пахаванне Же 26, размешчанае ў кв. ДЗ у пласце 5, 
належала маладой жанчыне ва ўзросце 20-30 гадоў. 
Памерлая арыентавана галавой на захад. Чэрап на- 
хілены наперад. 3 левага боку ад чэрапа зафіксаваны
2 цвікі ад труны. Рукі складзены на жываце. Лінія 
пазванкоў выгнута да правага пляча. Косткі ў паха
ванні фіксуюцца ў анатамічным парадку.

Пахаванне Же 29 размешчана ў кв. Е5 у пласце 2 
і прадстаўлена фрагментамі шкілетаў дарослай 
жанчыны і дзіцяці ва ўзросце 1,5 гадоў. Шкілет 
жанчыны арыентаваны галавой на захад. Дзіцячае 
пахаванне прадстаўлена невялікімі фрагментамі чэ
рапа, а таксама фрагментамі рэбраў, пазванкоў і пле- 
чавой косці.

Пахаванне Же ЗО размешчана ў кв. ЕЗ на ўзроўні 
ўмоўнага пласта 5. Памерлы -  мужчына ва ўзросце 
50-60 гадоў, арыентаваны галавой на захад. Па
хаванне ўскрыта часткова -  па пояс, паколькі ніж- 
няя частка касцяка засталася па-за межамі раскопу. 
Нябожчык пакладзены на спіну. Чэрап ляжыць тва
рам наперад. Палажэнне рук не зафіксавана. Выяў- 
леныя косткі ляжаць у анатамічным парадку.

Пахаванне Же 33 пашкоджанае, размешчана 
ў кв. ЕЗ. Частка пахавання засталася па-за межамі 
раскопу. Размяшчэнне касцяка дакладна не зафікса
вана. Падчас расчысткі былі выяўлены косткі шкі
лета, якія ляжалі не ў анатамічным парадку. У па
хаванні знойдзены цвік. Магчыма, што пахаванне 
пераадкладзенае.

Пахаванне Же 34, размешчанае ў кв. Е4 у пласце 5, 
належала дзіцяці ва ўзросце 1,0-1,5 гадоў. Цела

пакладзена на спіну, галавой на захад. Косткі моцна 
пашкоджаны. Чэрап раструшчаны. Косткі ляжаць 
у анатамічным парадку.

Пахаванне Же 35 размешчана ў кв. Е4 у пласце 5. 
Памерлы -  дарослы мужчына, пакладзены на спіну, 
арыентаваны галавой на захад. Пахаванне пашко- 
джанае: адсутнічае чэрап і правая рука. Палажэнне 
левай рукі парушана. Астатнія косткі шкілета ля
жаць у анатамічным парадку.

Пахаванне Же 36 размешчана ў кв. Е4 у пласце 5. 
Пахаванне маркіруюць косткі нагі памерлага (сцяг- 
но, галёнка, ступня), пакладзеныя ў анатамічным 
парадку. Пахаванне арыентавана па накірунку поў- 
нач-поўдзень.

Пахаванне Же 37 пашкоджанае, размешчана 
ў кв. Е4 ва ўмоўным пласце 5. Размяшчэнне касцяка 
дакладна не зафіксавана. Падчас расчысткі было 
выяўлена скапленне костак, якія ляжалі не ў аната- 
мічным парадку. Чэрап адсутнічаў.

Пахаванне Же 39 пашкоджанае, размешчана 
ў кв. Е7 у пласце 1. Частка пахавання засталася па
за межамі раскопу. Размяшчэнне касцяка дакладна 
не зафіксавана. Падчас расчысткі былі выяўлены 
косткі шкілета, якія ляжалі не ў анатамічным па
радку. Сярод костак знойдзена фаланга пальца, на 
якой застаўся лжэвіты пярсцёнак са свінцова-алавя- 
ністага сплаву (мал. 4: 5). Па дадзенай знаходцы 
пахаванне можна аднесці да першай групы.

Пахаванне Же 43 размешчана ў кв. Е1 на ўзроўні 
ўмоўнага пласта 6. Нябожчык -  малады мужчына 
ва ўзросце 20-25 гадоў, арыентаваны галавой на 
захад. Пахаванне ўскрыта часткова -  па сярэдзіну 
сцегнавых костак, паколькі ніжняя частка касцяка 
засталася па-за межамі раскопу. Нябожчык ляжыць 
на спіне. Чэрап звернуты тварам на левы бок. Левая 
рука размешчана на жываце, далонь пакладзена на

правы локаць, правая рука ляжыць на тазавых кост- 
ках. Косткі шкілета ляжаць у анатамічным парадку.

Пахаванне Же 44 пашкоджана, размешчана 
ў кв. Е4 у пласце 6. Ускрыта часткова -  па сярэдзіну 
сцегнавых костак, паколькі ніжняя частка касцяка 
засталася па-за межамі раскопу. Памерлы -  малады 
мужчына ва ўзросце 20-30 гадоў, пакладзены на 
спіну, касцяк арыентаваны галавой на захад. Чэрап 
павернуты тварам да правага пляча, ніжняя сківіца 
ляжыць асобна. Левая рука пакладзена на жывот, 
правая рука адсутнічае ніжэй локця. Косткі шкілета 
захаваліся ў анатамічным парадку. Побач з паха- 
ваннем выўляўлены пазванкі дарослага чалавека 
без анатамічнай паслядоўнасці. Каля левага пляча 
памерлага выяўлена бразготка (мал. 4: Є).

Пахаванне Же 45 размешчана ў кв. Е4 у пласце 6. 
Нябожчык -  мужчына ва ўзросце 30-40 гадоў, 
арыентаваны галавой на захад. Выяўлены толькі 
чэрап, паколькі ніжняя частка касцяка засталася па
за межамі раскопу. Чэрап ляжыць тварам на правы 
бок. Ніжняя сківіца адсутнічае.

Шкілетныя рэшткі пад Же 48-50 утвараюць 
калектыўнае пахаванне, якое размешчана на мяжы 
кв. Д2 і кв. Е2 на ўзроўні ўмоўнага пласта 6 (гл. 
мал. З, а). Памерлыя арыентаваны галавой на захад 
з невялікім адхіленнем на поўдзень. Нябожчыкі 
былі пахаваны ў адной магільнай яме разам. З бакоў 
магільная яма абстаўлена дошкамі, кшталту труны. 
Шырыня магільнай ямы -  каля 0,6 м. Пахаванні 
№ 48 і 50 (малады мужчына ва ўзросце 20-30 гадоў 
і юнак ва ўзросце 18-20 гадоў) ляжаць на адным 
узроўні, паміж імі размешчана пахаванне № 49 
(падлетак ва ўзросце каля 14 гадоў). На ўзроўні 
грудзей пахаванняў № 48 і 50 знойдзены фрагмента 
спарахнелых костак дзіцяці (на плане не маркі- 
раваны). Пахаванні часткова пашкоджаны: ва ўсіх

*

*

Мал. 4. Знаходкі: 1 -  нацельны крыжык; 2 -  шкляны неазначальны прадмет (фрагмент); З -  сплюснутая куля; 4 -  куля; 
5 -  пярсцёнак; б -  бразготка. Пахаванне: 1-3 -  № 28; 4 -  № 23; 5 -  № 39; б -  № 44

памерлых перамяшаны і паламаны рэбры і пазванкі, 
раструшчаны чэрапы. Усе нябожчыкі пакладзены 
на спіны. Чэрап памерлага ў пахаванні № 48 арыен
таваны тварам уверх. Чэрап нябожчыка ў пахаванні 
№ 50 павернуты на левы бок. У пахаванні № 48 рукі 
памерлага пакладзены на жываце: левая ніжэй, пра
вая вышэй. У пахаванні № 49 левая рука нябожчыка 
ляжыць на жываце, правая -  на тазавых костках. 
Левая рука шкілета з пахавання № 50 ляжыць на 
жываце, правая адвернута ў правы бок і сагнута 
ў лакці да грудзей. Косткі усіх шкілетаў размешчаны 
ў анатамічным парадку.

Пахаванне Же 51 размешчана ў кв. Д1 у пласце 6. 
Пахаванне належала жанчыне ва ўзросце 30-40 га- 
доў. Нябожчыца пакладзена на спіну, галавой на 
захад, з невялікім адхіленнем на поўдзень. Памеры 
магільнай ямы -  0,6 * 2,1 м. Чэрап скіраваны тварам 
наперад і нязначна павернуты на левы бок. Правая 
рука сагнута пад прамым вуглом і ляжыць на жы
ваце, левая пакладзена на тазавыя косткі. Косткі 
шкілета ляжаць у анатамічным парадку. Пахаванне 
заглыблена ў мацерыковую паверхню (мацерыковая 
яма 25) на 0,05-0,1 м. Каля касцяка знойдзены цвік- 
падкавяк.

Пахаванне Же 52 размешчана на мяжы кв. Е4 
і кв. ЕЗ у пласце 6. Памерлы арыентаваны галавой 
на захад. Пахаванне ўскрыта часткова -  па тазавыя 
косткі, паколькі ніжняя частка касцяка засталася 
па-за межамі раскопу. Нябожчык пакладзены на спі
ну. Чэрап ляжыць на левым баку. Пад чэрапам за- 
фіксаваны фрагмент плінфы. Рукі пакладзены на 
жываце: правая вышэй, левая ніжэй. Косткі шкілета 
размешчаны ў анатамічным парадку. У сувязі з дрэн- 
най захаванасцю касцяка дакладнае вызначэнне 
полу і ўзросту з’яўляецца праблематычным.

Пахаванне Же 53 размешчана ў кв. Е2 у пласце 6. 
Касцяк арыентаваны галавой на захад. Пахаванне 
ўскрыта часткова -  па грудзі, паколькі ніжняя част
ка касцяка засталася па-за межамі раскопу. Памер
лы -  мужчына ва ўзросце 50-60 гадоў, пакладзены на 
спіну. Чэрап ляжыць тварам уверх. Косткі шкілета 
ляжаць у анатамічным парадку. Пахаванне № 53, 
магчыма, зроблена разам з пахаваннямі № 54-56.

Пахаванні Же 54-56 размешчаны ў кв. Е2. Ня- 
божчыкі арыентаваны галавой на захад. Пахаванні 
№ 54 і 55, якія належалі двум мужчынам ва ўзросце 
30-50 і 20-30 гадоў, размешчаны вельмі шчыльна 
адно да аднаго, на адным узроўні, паміж імі знахо- 
дзіцца шкілет дзіцяці з пахавання № 56. Пахаванні, 
магчыма, зроблены ў адной магільнай яме. Усе па
хаванні ўскрыты напалову -  да тазавых костак, ніж
няя частка касцякоў засталася па-за межамі раскопу. 
Усе нябожчыкі пакладзены на спіны ў выцягнутым 
стане. Чэрап пахавання № 54 ляжыць на правым 
баку, правая рука -  на тазавых костках, левая -  на 
жываце. Чэрап з пахавання № 55 ляжыць на правым

баку, рукі скрыжаваны на тазавых костках (левая 
над правай). Дзіцячае пахаванне (№ 56) захавалася 
вельмі фрагментарна (чэрап і дробныя косткі). 
Узрост дзіцяці -  каля 10 гадоў. Усе касцякі ляжаць 
у анатамічным парадку, але разнесены вельмі шы- 
рока.

У першым могільнікавым комплексе зафікса- 
ваны разнастайныя камбінацыі рук. У болынасці 
выпадкаў рукі пакладзены на жываце, ці, як ва- 
рыянт, на жывот і тазавыя косткі. У сямі выпадках 
рукі пакладзены на жываце (пахаванні № И, 13, 14, 
16, 26, 48, 52), як правіла, правая ляжыць вышэй 
левай. Падобным чынам рукі пакладзены і ў сітуа- 
цыі, калі адна рука на жываце (часцей правая), 
другая ніжэй -  на тазавых костках (як правіла, ле
вая) (пахаванні № 18, 21, 25, 43, 49, 51, 54). Зафік- 
саваны адзіночныя сітуацыі, калі рукі скрыжаваны 
на грузях (пахаванне № 20) ці на тазавых костках 
(пахаванне № 55), адна рука на жываце, другая -  на 
грудзях (пахаванне № 50). У трынаццаці выпадках 
палажэнне рук не вызначана (пахаванні № 10,12,15, 
19, 22, 24, 33, 34, 35, 36, 37, 44, 56), у трох выпадках 
яно не зафіксавана, таму што косткі рук адсунічаюць 
(пахаванні № 30,45, 53).

Падчас раскопак не ўдалося зафіксаваць рэшткі 
драўляных трун і контуры пахавальных ям1 з пры- 
чыны спецыфікі культурнага пласта. Па першае, єн 
дрэнна захоўвае арганіку, па другое ў ім прысут- 
нічаюць шматлікія перакопы. Глыбіня пахавальных 
ям не перавышае 0,5-1,0 м. Наяўнасць драўляных 
трун гіпатэтычна можна вызначыць па знаходках 
жалезных цвікоў каля шкілетных рэшткаў у паха- 
ваннях № 12, 14, 16, 18, 25, 26, 27, 31, 32, 33, 51. 
У пахаванні № 25 шырыня труны роўная 0,42 м, 
у пахаванні № 27 — 0,45 м.

У комплексе зафіксаваны тры пахаванні з плін- 
фамі (№ 13, 24, 52). Ва ўсіх варыянтах фрагменты 
плінфы пакладзены пад галаву памерлага. У паха
ванні № 13 акрамя плінфы пад галавой выяўлены 
яшчэ адзін фрагмент пад правай сцегнавай косткай 
памерлага. У старажытнарускі перыяд на тэрыторыі 
Усходняй Еўропы прасочваецца ўстойлівая трады- 
цыя класці пад галаву нябожчыка плінфу. Напрык- 
лад, у Полацку падобная сітуацыя зафіксавана 
ў пахаванні № 3 у шурфе 8 падчас раскопак храма- 
пахавальні ў Спаса-Еўфрасіннеўскім манастыры 
ў 2017 г.

Варта адзначыць, што плошча выяўленай часткі 
могілак, дзе сканцэнтраваны пахаванні, складає 32 мг. 
На дадзенай пляцоўцы зафіксаваны 33 касцякі (!). 
Гэта сведчыць на карысць працяглага функцыяна- 
вання могілак. Найболыная шчыльнасць пахаван- 
няў назіраецца ў кв. Д4, ЕЗ, Е4. Там жа выяўлена

1 Выключэннем з’яўляюцца калектыўнае пахаванне 
са шкілетнымі рэшткамі пад № 48-50 і пахаванне, за- 
глыбленае ў мацярык, пад № 51.

і болыпасць пераадкладзеных костак і іншых паха- 
ванняў. Дадзеная пляцоўка размешчана бліжэй да 
храма. Агулам у групе фіксуюцца два шэрагі і адзі- 
ночныя пахаванні, якія не вылучаюцца ўпарадка- 
ванасцю. Усе памерлыя пакладзены па лініі захад- 
усход (галавой на захад), толькі чатыры з іх маюць 
нязначнае адхіленне на поўдзень (№ 48, 49, 50, 51). 
Магчыма, што пахаванні пры паўночнай сценцы 
раскопу з’яўляюцца перыферыяй могілак. Падчас 
раскопак С. В. Тарасава ў 1989 г. за 40 м на поўнач ад 
даследаванняў 2014 г. не выяўлена слядоў пахаван- 
няў [5, с. 13-16].

Паводле стратыграфіі і інвентару дадзеную гру
пу пахаванняў можна датаваць у межах XIII-XIV стст. 
Прымаючы да ўвагі датаванне могілак і іх размя- 
шчэнне пры праваслаўнай царкве XII ст., можна 
вызначыць, што пахаваныя належалі да праваслаў- 
най канфесіі.

Другая група пахаванняў знаходзіцца ў заход- 
няй частцы раскопу (гл. мал. 2). Яна размешчана 
вышэй (умоўныя пласты 2-4) адносна першага мо- 
гільнікавага комплексу і зафіксавана на глыбіні
0,6-1,1 (1,5) м ад дзённай паверхні. Тут налічваецца
11 пахаванняў і 2 нераскапаныя (яны засталіся не- 
разабранымі, паколькі былі выяўлены ў сценках рас
копу у кв. В5 і Б5). Костныя рэшткі адрозніваюцца 
адносна дрэннай захаванасцю і значнай пашкоджа- 
насцю перакопамі. Пахаванні дадзенай групы мар- 
кіраваньх нумарамі 1,2, 3,4, 5, 6, 7, 8, 9, 17, 23.

Пахаванне Же 1 было выяўлена ў кв. Б1 і В1 ва 
ўмоўным пласце 2. Нябожчык размешчаны на спіне, 
пакладзены галавой на захад. Рукі сагнуты ў лак- 
цях, левая ляжыць на жываце, правая -  на грудзях. 
Чэрап павернуты на левы бок. Каля патылічнай 
часткі чэрапа размешчаны камень памерам каля 10 см 
у дыяметры. Каля тазавых костак, з правага боку 
зафіксаваны жалезны цвік, верагодна, ад труны. 
Косткі шкілета ляжаць у анатамічным парадку. 
Пахаванне належала маладому індывіду ва ўзросце 
20-25 гадоў. Дакладнае вызначэнне полу немагчыма 
з прычыны дрэннай захаванаці касцяка.

Пахаванне Же 2 размешчана ў кв. А1 на ўзроўні 
ўмоўнага пласта 3. Яно належала маладому муж- 
чыне ва ўзросце 20-30 гадоў. Пахаванне было 
ўскрыта часткова (па грудзі), рэшткі яго засталіся 
ў паўночнай сценцы раскопу. Памерлы пакладзены 
на спіну і крыху павернуты на левы бок, арыента
ваны галавой на паўднёвы захад. Чэрап пашко- 
джаны, звернута тварам уверх. Палажэнне рук не 
вызначана. Выяўленыя косткі шкілета ляжаць 
у анатамічным парадку. У пахаванні зафіксаваны 
адзін жалезны цвік з левага боку каля чэрапа, ве
рагодна, ад труны.

Пахаванне Же З размешчана на мяжы кв. А1 і Б1 
на ўзроўні ўмоўнага пласта 3, арыентавана галавой 
на паўднёвы захад. Памерлы пакладзены на спіну

ў выцягнутым стане. Чэрап ляжыць на правым ба
ку і праломлены з правага боку каля скроні. Рукі 
скрыжаваны на грудзях (правая на левад). Косткі 
шкілета размешчаны ў анатамічным парадку. У па
хаванні зафіксаваны два жалезныя цвікі ў нагах 
і адзін цвік з правага боку каля чэрапа, верагодна, 
ад труны. Пахаванне належала юнаку ва ўзросце 
15-17 гадоў.

Пахаванне Ме 4 размешчана на мяжы кв. А2 і Б2 
ва ўмоўным пласце 3. Памерлы -  мужчына ва ўзрос- 
це 40-50 гадоў, пакладзены на спіну, галавой на за
хад. Чэрап ляжыць на правым баку. Правая рука 
сагнута ў локці і далонь ляжыць каля правага пля- 
ча, левае перадплечча пакладзена на жываце. Косткі 
шкілета ляжаць у анатамічным парадку. У нагах 
зафіксаваны два жалезныя цвікі, верагодна, рэшткі 
труны.

Пахаванне Ж» 5 размешчана на мяжы кв. Б4 і В4 
на ўзроўні ўмоўнага пласта 3. Памерлы -  малады 
мужчына ва ўзросце 20-30 гадоў, пакладзены .гала
вой на паўднёвы захад. Пахаванне часткова пашко
джана: адсутнічаюць правая нага і левая нага ад 
сярэдзіны сцягна. Парушэнне пахавання адбылося пры 
ўзвядзенні пабудовы жыллёва-гаспадарчага комп
лексу З-la , датаванай XVIII-XIX стст. Памерлы 
пакладзены на спіне. Чэрап ляжыць роўна, тварам 
уверх. Рукі скрыжаваны на грудзях: правая пера
крывае левую. Косткі шкілета ляжаць у анатаміч- 
ным парадку.

Пахаванне Же 6 размешчана на мяжы кв. Б2 і В2 
на ўзроўні умоўнага пласта 4. Памерлы -  мужчына 
ва ўзросце 40-50 гадоў, пачаткова быў пакладзены 
на спіне, галавой на захад. Чэрап павернуты тварам 
на левы бок. Косткі шкілета ляжаць у анатамічным 
парадку.

Пахаванні Же 7-9 размешчаны адно каля аднаго, 
на адным узроўні і пакладзены ў адным напрамку 
свету. Магчыма, яны зроблены адначасова.

Пахаванне Же 7 размешчана на мяжы кв. БЗ і Б2 
ва ўмоўным пласце 4. Памерлы -  мужчына ва ўзрос- 
це 20-40 гадоў, пакладзены на спіну, галавой на за
хад з невялікім адхіленнем на поўдзень. Палажэнне 
рук, ног і тазавых костак парушана. Астатнія косткі 
шкілета ляжаць у анатамічным парадку. Чэрап па
вернуты тварам на правы бок, патылічная частка 
праломлена. У пахаванні выяўлены жалезныя цвікі, 
верагодна, ад труны. Каля галавы знойдзены даўгі 
(каля 20 см) масіўны цвік, які, магчыма, мог маца- 
ваць дзве бакавыя дошкі труны разам. У нагах ня- 
божчыка зафіксаваны два жалезныя цвікі.

Пахаванне Же 8, размешчанае ў кв. БЗ ва ўмоў- 
ным пласце 4, належала маладому мужчыне ва 
ўзросце 20-30 гадоў. Яно арыентавана галавой на 
захад з невялікім адхіленнем на поўдзень. Паха
ванне пашкоджана: рукі, рэбры, лапаткі, таз і паз- 
ванкі пераламаны, перамяшаны і раскіданы. У аната-

мічным парадку захаваліся толькі косткі ног. Чэрап 
перавернуты і ляжыць тварам на правы бок.

Пахаванне № 9 размешчана ў кв. БЗ у пласце 4, 
арыентавана галавой на захад з невялікім адхілен- 
нем на поўдзень. Памерлы — малады мужчына ва 
ўзросце 20-30 гадоў, пакладзены на спіну ў выцяг- 
нутым стане. Чэрап ляжыць тварам на левы бок, 
праломлены ў вобласці скроні. Левая рука пакла
дзена на грудзях, правая — на тазавыя косткі. Косткі 
шкілета размешчаны ў анатамічным парадку.

Пахаванне № 17  размешчана на мяжы кв. А5 
і Б5 у пласце 4. Ад пахавання захаваліся толькі чэрап 
і некаторыя дробныя косткі. Чэрап перавернуты 
тварам уніз. Каля чэрапа зафіксаваны жалезны цвік. 
Магчыма, што пахаванне пераадкладзенае.

Пахаванне Ж° 23, размешчанае ў кв. В4 і кв. В5 
на ўзроўні ўмоўнага пласта 5, належала маладому 
мужчыне ва ўзросце 20-25 гадоў. Нябожчык пакла
дзены на спіну, арыентаваны галавой на паўднё- 
вы захад. Шкілет моцна пашкоджаны: рукі пера- 
адкладзены на грудзях без анатамічнай пасля- 
доўнасці; левая тазавая костка перавёрнута, правая 
галёначная костка пакладзена вышэй належнага; 
косткі ступняў размешчаны каля каленяў; рэбры 
і пазванкі пераламаны і перамяшаны. Чэрап пра- 
ломлёны ў межах твару і левай скроні. Астатнія 
косткі ляжаць у анатамічным парадку. 3 левага бо- 
ку ў грудзях (прыбдізна ў межах сэрца) выяўлена 
свінцовая круглая куля карцечы (гл. мал. 4: 4).

У дадзеным могільнікавым комплексе зафікса- 
ваны наступныя камбінацыі палажэння рук: скры
жаваны на грудзях (правая на левай; два выпадкі 
ў пахаваннях № 3 і 5); адна пакладзена на грудзі ці 
на плячо, другая -  на жывот і тазавыя косткі (тры 
выпадкі ў пахаваннях № 1, 4, 9). У пахаванні № 2 
палажэнне рук не зафіксавана. У пяці пахаваннях 
рукі пашкоджаны і іх палажэнне не вызначана 
(пахаванні № 6, 7, 8, 17, 23).

Выразна прасочваецца адзін шэраг пахаванняў 
па лініі паўднёвы захад-паўночны ўсход. У яго ўва- 
ходзяць пахаванні № 2, 3, 4, 5, 7, 8, 9, 23. Пахаванні 
№ 1, 6,17 зроблены па-за межамі шэрагу. Памерлыя 
пакладзены галавой на паўднёвы захад. Пахаванні 
№ 1, 4, 6, 29, 47 зроблены роўна па лініі захад- 
усход.

Падчас раскопак памерлых у дадзенай групе 
рэшткі драўляных трун і контуры пахавальных ям 
таксама не зафіксаваны. У межах пяці пахаванняў 
(№ 1, 2, 3, 4, 7) дадзенага комплексу зафіксаваны 
цвікі, якія можна інтэрпрэтаваць як дэталі труны. 
Глыбіня пахавальных ям, відавочна, была невялікай 
і магла дасягаць 0,4-0,5 м.

Паводле стратыграфічных даных і археалагіч- 
ных знаходках дадзеную групу пахаванняў можна 
датаваць XVIII ст.

Асобна варта ахарактарызаваць пахаванні, вы
явления ў  паўднёвай частцы раскопак (трэццяя

група пахаванняў) на ўзроўні ўмоўных пластоў 1 
і 2 (гл. мал. 2). Дадзеныя пахаванні паводле стану 
захаванасці можна суаднесці з пахаваннямі першай 
групы, але паводле пахавальнага інвентару, узроў- 
ню залягання і накірунку адносна бакоў свету іх 
можна аднесці да другой групы пахаванняў. 3 пры- 
чыны акрэсленых недакладнасцей лічым болын 
мэтазгодным ахарактарызаваць іх асобна.

Усяго тут выяўлена дзевяць касцякоў. Яны мар- 
кіраваны пад № 27, 28, 31, 32, 38, 41, 42, 46, 47. 
У сярэднім глыбіня іх залягання складає 0,5-0,8 м 
ад дзённай паверхні. Таксама тут зафіксаваны кон
туры трох пахавальных ям, якія не былі разабраны. 
Костныя рэшткі адрозніваюцца добрай захаванасцю 
ў параўнанні з другім могільнікавым комплексам.

Пахаванне Же 27 размешчана на мяжы кв. Д7, Д6, 
Е7 і Е6 на ўзроўні умоўнага пласта 1. Нябожчык — 
малады мужчына ва ўзросце 20-30 гадоў, пакла
дзены на спіну ў выцягнутым стане, галавой на 
паўднёвы захад. Чэрап звернуты на правы бок. Рукі 
размешчаны на жываце: левая вышэй, правая ніжэй. 
Косткі шкілета ляжаць у анатамічным парадку. 
У пахаванні ў нагах зафіксаваны два жалезныя цвікі 
(адзін загнуты), якімі, магчыма; замацоўвалі накрыў- 
ку труны. Шырыня труны -  каля 0,28 м.

Пахаванне Же 28 размешчана ў кв. Д6 і Е6 у плас
це 2. Касцяк арыентаваны галавой на паўднёвы за
хад. Пашкоджана правая плечавая костка. Нябо
жчык -  малады мужчына ва ўзросце 20-25 гадоў, 
пакладзены на спіну ў выцягнутым стане. Чэрап 
ляжыць тварам уверх. Рукі скрыжаваны на жываце 
(правая пакладзена над левай). Косткі шкілета раз
мешчаны ў анатамічным парадку. У пахаванні вы- 
яўлены нацельны крыжык з каляровага металу на 
аснове медзі (мал. 4: 1). Крыжык быў размешчаны 
на грудзях, каля правага пляча. Каля правай плечавой 
косткі (са знешняга боку) вяўлены фрагмент шкля- 
нога вырабу (мал. 4: 2). Каля левай сцегнавой косткі 
памерлага зафіксавана прыплюснутая куля (мал. 4: 3).

Пахаванне Же 31 размешчана ў кв. Е9 у пласце 2 
і прадстаўлена амаль поўным шкілетам дзіцяці ва 
ўзросце 1 года (за выключэннем раструшчанага чэ
рапа). Нябожчык пакладзены на спіну, арыентаваны 
галавой на паўднёвы захад. Косткі шкілета ляжаць 
у анатамічным парадку. У пахаванні каля левай та- 
завай косткі зафіксаваны адзін жалезны цвік, вера- 
годна, ад труны.

Пахаванне Же 32 размешчана ў кв. Е7 і Е6 на 
ўзроўні ўмоўнага пласта 2. Пахаванне належала ма
ладому мужчыне ва ўзросце 20-30 гадоў. Памерлы 
пакладзены на спіну, галавой на паўднёвы захад. 
Чэрап нахілены тварам наперад. Пахаванне пашко
джана: перамяшаны пазванкі, рэбры і лакцявыя косткі 
рук; галёнкавыя косткі пераадкладзены. Косткі шкі
лета ляжаць у анатамічным парадку, акрамя пала
жэння рук. У пахаванні выяўлены даўгі цвік (даў- 
жыня -  15,5 см, дыяметр шляпкі -  3,3 см).

Пахаванне Же 38 размешчана ў кв. Е9 і Е8 
у пласце 2. Нябожчык -  малады мужчына ва ўзросце 
20-30 гадоў, арыентаваны галавой на паўднёвы за
хад. Пахаванне ўскрыта часткова па палову галёнка- 
вых костак, паколькі ніжняя частка касцяка застала
ся па-за межамі ўсходняй сценкі раскопу. Памерлы 
пакладзены на спіне і крыху павернуты на левы бок. 
Чэрап раструшчаны, ляжыць на правым баку. Кост
кі правай рукі сагнуты ў локці далонню да правага 
пляча, левая рука пакладзена на жывот. Косткі шкі
лета ляжаць у анатамічным парадку.

Пахаванне Же 41 размешчана ў кв. Г5 у пласце 2. 
Шкілет пакладзены галавой на паўднёвы захад. 
Ускрыта часткова -  адсутнічае чэрап, паколькі верх
няя частка касцяка засталася ў сценцы раскопу. 
Правая плечавая костка адламана. Касцяк пакладзе
ны на спіне. Левая рука ляжыць на жываце і сагнута 
ў локці пад прамым вуглом, правая рука сагнута 
ў локці да правага пляча, далонь ляжыць на грудзях. 
Косткі шкілета размешчаны ў анатамічным парадку. 
Пахаванне належала даросламу мужчыне.

Пахаванне Жг 42 размешчана ў кв. Е8 у пласце 2, 
арыентавана галавой на паўднёвы захад. Ускрыта 
часткова -  па калені, паколькі ніжняя частка кас
цяка засталася па-за межамі ўсходняй сценкі раско
пу. Косткі правай рукі пашкоджаны і часткова ад
сутнічаюць. Памерлы пакладзены на спіне. Чэрап 
павернуты тварам на правы бок. Правая рука адсут
нічае, левая рука ляжыць на жываце. Косткі шкілета 
ляжаць у анатамічным парадку. Пахаванне належа
ла мужчыне ва ўзросце больш за 50 гадоў.

Пахаванне М 46 размешчана ў кв. Д7, арыен
тавана галавой на паўднёвы захад. Ад памерлага 
захаваліся асобныя косткі цела. Косткі ног адсут- 
нічалі, верагодна, з прычыны выкопвання ямы пад 
пахаванне № 32. Памерлы пакладзены на спіну. Чэ
рап адсутнічае. Правая рука сагнута ў локці і пакла
дзена на жываце, палажэнне левай рукі не зафікса- 
вана. Косткі шкілета ляжаць у анатамічным парадку. 
Пахаванне належала даросламу мужчыне.

Пахаванне Же 47 размешчана ў кв. Е8 у пласце 2, 
арыентавана галавой на захад. Пахаванне моцна 
пашкоджана: раструшчаны чэрап, перамяшаны і пе- 
раламаны рэбры. Памерлы пакладзены на спіну. 
Чэрап ляжыць роўна. Рукі скрыжаваны на грудзях 
(правая на левай). Калені змешчаны разам. Захава- 
ныя косткі шкілета ляжаць у анатамічным парадку. 
Пахаванне належала даросламу мужчыне.

У трэцім могільнікавым комплексе, як і ў папя- 
рэдніх, зафіксаваны разнастаныя камбінацыі рук. 
У болынасці выпадкаў рукі пакладзены на жываце 
адна да адной (тры выпадкі -  у пахаваннях № 27, 
28, 47). Зафіксаваны дзве сітуацыі, калі левая рука 
ляжыць на жываце, а правая сагнута ў локці да 
правага пляча (пахаванні № 38 і 41). У двух варыян- 
тах адна рука ляжыць на жываце, а палажэнне

другой пашкоджана (пахаванні № 42 і 46). У дзі- 
цячым пахаванні № 31 рукі выцягнуты уздоўж цела, 
далоні пакладзены на тазавыя косткі. У пахаванні 
№ 32 косткі рук ніжэй локця не маюць анатамічнага 
парадку.

На захад ад выяўленых пахаванняў зафіксаваны 
плямы пахавальных ям. Яны маюць правільную 
чарытохвугольную форму. Памеры адной з іх (у кв. 
Г8-Д8) -  2,2 х 0,7 м. У астатніх пахаваннях рэшткі 
драўляных трун і контуры пахавальных ям не вы- 
значаны. Наяўнасць драўляных трун гіпатэтычна 
можна вызначыць па знаходках жалезных цвікоў 
каля шкілетных рэшткаў у пахаваннях № 27, 31, 32.

Усе выяўленыя касцякі ў трэцяй групе пахаваны 
ў адзін рад. Агульны накірунак вызначаецца па лініі 
захад-усход з невялікім адхіленнем галовамі на 
поўдзень.

Паводле стратыграфіі і інвентару дадзеную гру
пу пахаванняў можна датаваць у межах XVII ст.

Другая і трэцяя групы пахаванняў аб’яднаны 
комплексам агульных рыс: магілы размешчаны ра- 
дамі (не менш за два), у пахаваннях пераважаюць 
мужчыны (за выключэннем аднаго дзіцячага паха
вання (№ 31) і двух выпадкаў, калі дакладнае вызна- 
чэнне полу з’яўлялася немагчымым з прычыны дрэн
най захаванасці матэрыялу -  пахаванні № 1 і 17), 
шкілетны матэрыял характарызуецца горшым у па- 
раўнанні з першай групай станам захаванасці костак.

Паколькі сярод пахаваных у другой і трэцяй 
групах пераважалі мужчыны маладога ўзросту, 
а таксама каля памерлых пад № 23 і 28 былі 
знойдзены кулі, можна дапусціць прыналежнасць 
пахаваных да катэгорыі вайскоўцаў, хаця памерлых 
не абавязкова звязваць з пэўнымі вайсковымі дзеян- 
нямі.

Пахавальны інвентар з раскопак на стрэлцы 
Ніжняга замка вельмі бедны. Гэта выключна шэсць 
індывідуальных знаходак і чатыры масавыя, але ж 
яны дазваляюць удакладніць датаванне могільні- 
кавых комплексаў.

Археалагічныя знаходкі з першай групы паха- 
ванняў.

Пярсцёнак (гл. мал. 4: 5), які выяўлены на фа- 
ланзе пальца ў пахаванні № зр: быў зроблены са 
свінцова-алавяністага сплаву і захаваўся цэлым. 
Шчыток пярсцёнка мае лжэвітае перапляценне. Ад 
шчытка да канцоў дужкі паступова звужаюцца. 
Канцы пярсцёнка разамкнутыя. Артэфакт датаваны 
XIII-XIV стст.

Бразготка (гл. мал. 4: 6) паходзіць з пахавання 
№ 44. Яна мае шарападобную форму (дыяметр -  
1,15 см) з крыжападобнай прораззю і зроблена са 
сплаву на аснове медзі. Вушка плоскае (пласцінча- 
тае) чатырохвугольнай формы. Артэфакт захаваўся 
цэлым. Знаходка датавана ХІ-ХІІІ стст.

Археалагічныя знаходкі з трэцяй групы паха- 
ванняў.

Нацельны крыжык (гл. мал. 4: 1) выяўлены на 
грудзях, каля правага пляча у  пахаванні № 28. Ён 
зроблены з каляровага металу на аснове медзі. Кры
жык чатырохканцовы, ніжняя лопасць даўжэйшая 
за іншыя. Крыжык плоскі, яго памеры -  3,7 х 2,2 см, 
выявы адсутнічаюць. Па знешніх прыкметах зна- 
ходка не вызначае канфесійнай прыналежнасці ўла- 
дальніка. Датаванне знаходкі прыпадае на XVII ст.

Фрагмент шклянога вырабу (гл. мал. 4: 2) зной- 
дзены каля правай плечавой косткі гэтага ж пахаван
ня, са знешняга боку. Прадмет плоскі (таўшчыня -  
каля 0,4 см), пашкоджаны, у захаваным выглядзе 
мае форму, набліжаную да круга. На адным баку 
зафіксаваны тры рэбры-паласы. Ён моцна пакрыты 
пацінай. Паводле якасці шкла прадмет можна да- 
таваць XVI-XIX стст.

У другой і трэцяй групах пахаванняў былі вы
явлены дзве кулі (гл. мал. 4: 3, 4). Дадзеная катэ- 
горыя не з’яўляецца пахавальным інвентаром. їх 
можна характарызаваць як прадметы, якія суправа- 
джаюць пахаванні. Кулі (карцечы) зроблены са свін- 
цовага сплаву. їх дыяметр -  1,5-1,7 см. Адна куля 
выяўлена ў пахаванні № 23 ў грудзях нябожчыка
з левага боку (прыблізна ў межах сэрца), другая 
куля має напалову сплюснутую форму і зафіксавана 
каля левай сцегнавой косткі памерлага з пахавання 
№ 28. Знаходкі куль маюць вельмі піырокае дата
ванне -  XVI-XIX стст.

Да масавых знаходак можна аднесці толькі ча- 
тыры фрагмента плінфы, якія былі мэтанакіравана 
пакладзены ў магільныя ямы першай групы паха- 
ванняў (№ 13, 24, 52). Як правіла, гэта невялікія 
кавалкі плінфы, і толькі адна знаходка з’яўляецца 
палавінчатай часткай старажытнай цэглы. Таўшчы- 
ня плінфы -  3,5-4,0 см. Найболып верагодна, гэтыя 
артэфакты паходзяць з храма, які знаходзіўся побач.

Такім чынам, агульная плошча, на якой зафік- 
саваны пахаванні на стрэлцы Ніжняга замка, скла
дає не менш 360 м2. Пахаваннямі не занятыя толькі

паўночнай частка стрэлкі (што пацвярджаюць рас- 
копкі С. В. Тарасава ў 1989 г. [5, с. 13-16]) і паласа 
ўздоўж заходняга схілу Ніжняга замка (паводле рас
копак Д. У. Дука ў 2008 г. [2, с. 24]).

На анове ўсіх атрыманых падчас археалагічных 
раскопак на стрэлцы Ніжняга замка звестак можна 
змадэляваць наступную рэканструкцыю існавання 
могільнікавых комплексаў. Да XII ст. дадзеная тэ- 
рыторыя была занятая гарадскімі сядзібамі. У XII ст. 
тут пабудавали мураваную царкву, магчыма, паха- 
вальню полацкіх князёў [1, с. 154]. Пры царкве па- 
чалі фарміравацца могілкі. Частка іх і была дасле- 
давана ў 2014 г. Могілкі дзейнічалі працяглы час, 
што вызначана па шматслойнасці пахаваных. Самы 
ранні пахавальны інвентар з могілак датаваны XII- 
XIII стст. Відавочна, што могілкі былі заняты прад- 
стаўнікамі праваслаўнай канфесіі. У XV -  першай 
палове XVI ст. частка могілак была забудавана 
гарадскімі сядзібамі.

Падчас Лівонскай вайны было пракладзена но- 
вае русла р. Палаты і ўзведзены Ніжні замак. Яго 
будаўніцтва не закранула царкву, якая тады апы- 
нулася на стрэлцы Ніжняга замка. Храм працягваў 
дзейнічаць у паслялівонскі перыяд. У XVII ст. пры 
храме ўзніклі новыя могілкі, якія перакрылі папя- 
рэднія. Традыцый пераемнасці двух могільнікавых 
комплексаў зафіксавана не было. На гэтых новых 
могілках былі пахаваны пераважна маладыя мужчы- 
ны, магчыма, вайскоўцы.

Верагодна, разбурэнне царквы на стрэлцы Ніж
няга замка адбылося на працягу XVII ст. Пасля 
разбурэння царквы перасталі дзейнічаць і могілкі. 
Знешнія прыкметы могілак і царквы нівеліруюцца 
і не прасочваюцца на паверхні зямлі. У XVII-XVIII стст. 
дадзеная тэрыторыя была занята жыллёва-гаспа- 
дарчымі пабудовамі. Пры будаўніцтве адной з іх было 
выкарыстана будаўнічае смецце з храма XII ст., якое 
зафіксавана па слоі бітай цэглы і цэментавай ро- 
шчыне з фрэскамі на ўзроўні падлогі.

Резюме

Д. В. Дук, О. А. Емяльянчык, А. Л. Коц 

Кладбище на стрелке Нижнего замка в Полоцке

В 2014 г. во время археологических работ на стрелке Нижнего замка Полоцка были исследованы многочисленные 
погребения. Весь скелетный материал из раскопа представлен останками не менее 56 человек. Погребения пред
ставляют собой два разновременных кладбища, преемственность между которыми не наблюдается. Более ранний

комплекс (36 погребений) датирован XII-XIV вв. Он имеет сложную многослойную структуру, что указывает на 
длительность его существования. Возникновение и формирование данного кладбища можно соотнести с существо
ванием здесь храма XII в. Второй погребальный комплекс (20 погребений) возник в XYII в. и существовал непро
должительный период. Большинство погребённых -  мужчины (за исключением одного ребёнка), преимущественно 
в возрасте 20-30 лет. Размещение недолговременного кладбища в границах укреплённого замка, археологические 
находки пуль, а также половозрастной состав погребенных указывают на военный характер захоронений.

Summary

D. V. Duk, V. A. Yemialyanchyk, A. L. Kots 

The cemetery on the territory of Lower Castle in Polack

In 2014 during the archaeological works on the territory of Lower Castle in Polack numerous burials have been investigat
ed. All skeletal material from the excavation is represented by remains of not less than 56 people. The burials represent two 
cemeteries appeared at different times between which continuity isn’t observed. An earlier cemetery complex (36 burials) is 
dated to the 12Л-14!Ь centuries. It has a complex multilayered structure that indicates an extended period of its existence. The 
formation of this cemetery is connected with the existence of the church of the 12th century here. The second cemetery complex 
(20 burials) arose in the 17th century and existed there a short period. The majority of the buried were young men (except for one 
child), mainly, at the age of 20-30 years. The placement of this nondurable cemetery on the territory of the castle, the archeo
logical finds of bullets and also the sex and the age of the buried indicate a military nature of this burials.

Паступіў 02.06.2017 г.

